
AGROBIZNESNI INNOVATSION 
RIVOJLANTIRISH 
LOYIHALARINI 
MOLIYALASHTIRISHNING 
METODOLOGIK ASOSLARI
To‘ychiyev Abduraxmon G‘ofurovich
Toshkent moliya instituti, Andijon fakulteti, “Mutaxassislik fanlari” 
kafedrasi dotsenti

Annotatsiya: Mazkur maqolada raqamli iqtisodiyot sharoitida agrobiznesni tashkil etish va sohaning qishloq xo‘jaligi ishlab 
chiqarishidagi roli hamda agrobiznesni innovatsion rivojlantirish loyihalarini moliyalashtirishning metodologik asoslari 
o‘rganilgan.

Kalit so‘zlar: agrobiznes, boshqarish, oziq-ovqat xavfsizligini, agrosanoat integratsiyasi, klaster modeli, infrastruktura, 
erkin iqtisodiy zona, mahsulotlar eksport geografiyasi, innovatsiyalar transferi va b.q.
Abstract: This article examines the organization of agribusiness in the context of the digital economy and the role of the 
sector in agricultural production, as well as the methodological basis of financing innovative agribusiness development 
projects.

Key words: agribusiness, management, food security, agro-industry integration, cluster model, infrastructure, free eco-
nomic zone, product export geography, innovation transfer, etc.
Аннотация: В данной статье рассматривается организация АПК в условиях цифровой экономики и роль отрасли 
в сельскохозяйственном производстве, а также методологические основы финансирования проектов инноваци-
онного развития АПК. 

Ключевые слова: АПК, менеджмент, продовольственная безопасность, агропромышленная интеграция, кла-
стерная модель, инфраструктура, свободная экономическая зона, география экспорта продукции, трансфер 
инноваций и др.

K I R I S H
Iqtisodiyotning globallashuvi sharoitida agrobiznes subyektlari faoliyatini zamonaviy innovatsion agrotex-

nologiyalarni qo‘llash asosida tashkil qilish va moliyalashtirish bugungi kunning eng dolzarb vazifalaridan biri 
hisoblanadi. Chunki, aholini toza-ekologik oziq-ovqat mahsulotlari bilan ta’minlash masalalarini ichki kuchli va 
zaif tomonlarini ham, tashqi imkoniyatlari va xavf-xatarlarini ham hartomonlama chuqur o‘rganishni taqozo 
etmoqda. Aynan ana shu masalalarni hal etilishida agrobiznes subyektlarini innovatsion rivojlantirish loyihala-
rini moliyalashtirishning metodologik asoslarini takomillashtirish muhim ahamiyat kasb etadi. 

M A V Z U G A  O I D  A D A B I Y O T L A R N I N G  T A H L I L I
Xorij mamlakatlari bo‘yicha amalga oshirilgan bibliografik tahlil asosida innovatsiyalar va innovatsion 

faoliyat sohasidagi nazariy qarashlar, metodologik ba`zis va rivojlanish tendensiyalariga hissa qo‘shgan xorijlik 
olimlar qatoriga, masalan, quyidagilarni kiritish mumkin: J. Madsen, R. Solow, P. Draker, N. Menkyu, Y. Shum-
peter, Sh. Groh, J. Hauschildt, S. Salomo va S. Chepel1.

Xorij mamlakatlaridagi mavjud nazariy-metodologik ba`zisni asosan endogen, va yarim endogen innovat-
sion iqtisodiy o‘sish hamda R&D (Research and Development) va inson kapitalini rivojlantirish modellari tashkil 

1	 Madsen Jakob “Can Second-Generation Endogenous GrowthModels Explain The Productivity Trends and Knowledge Production 
In the Asian MiracleEconomies?”MonashUniversity, 2009. – 31р; Solow R. М. A Contribution to the Theory of Economic Growth//
Quarterly Journal of Economics, 1956, February, pp.65-94; Дракер П. Ф. Рынок: как выйти в лидеры. Практика и принципы. – М.: 
Бук Чембер Интернешнл, 1992. – 397с.; Мэнкью Н. Г. Макроэкономика./Пер. с англ. – М.: Изд. МГУ, 1994.– 736 с.; Шумпетер Й. 
Теории экономического развития (Исследование предпринимательской прибыли, кредита, процента и цикла конъюнктуры). 
– М.: Прогресс, 1982. – 137с.; Groh SH. Produktinnovation Verfahren und Organisation der Neuproduktplanung. SPRINGER. 1972, 
Seite.250.; Hauschildt J., Salomo S. Innovationsmenagement. Vahlen ISBN 978-3-8006-3655-6 2011. – 410 S. 

etadi. R. Solou modeli barqaror sharoitlarda aholi sonining ko‘payishini va texnologik taraqqiyot(progress)ning 
umumiy iqtisodiy o‘sishga va ishlab chiqarish sur’atlarini barqaror o‘sishiga esa texnologik taraqqiyotning mav-
judligi sabab bo‘ladi deb e’tirof etadi. 

T A D Q I Q O T  M E T O D O L O G I YA S I ,  T A H L I L  V A  N A T I J A D A R
Hozirgi kunda O‘zbekistonda qishloq xo‘jaligi mahsulotlarini ishlab chiqarish hajmini oshirish uchun ko‘p 

ishlar qilinmoqda, ammo mahsulot yetishtirish hajmining o‘sishi avtomatik ravishda eksport hajmini ko‘payi- 
shiga olib kelmaydi. Sababi, eksportda avvalambor, potensial iste’molchiga qaysi mahsulot kerakligini va uning 
ehtiyojini o‘rganish kerak. Shuningdek, haqiqiy iste’molchi kim va u qaysi mamlakatlarda yashaydi kabi savol-
larga ham javob bo‘lishi kerak. Bundan tashqari, mevalar eksporti haqida gap ketganda, bog‘ barpo etishdan 
boshlab toki u hosilga kirgungacha ketgan vaqtda (ushbu yillar davomida) iste’molchilarning ehtiyoji va talabi 
qanday o‘zgarishini oldindan ko‘ra bilish lozim. Bunda qishloq xo‘jaligi mahsulotlari iste’molchilarini o‘rganish, 
bozor talabi uchun mahsulot ishlab chiqarish, qishloq xo‘jalik ishlab chiqarishda yangi innovatsion texnologi-
yalarni joriy qilish va innovatsion rivojlantirish loyihalarini moliyalashtirish masalalarini o‘rganish uchun mar-
keting tadqiqotlarini o‘rganish talab etiladi. 

Agrobiznes faoliyatining maqsadi – iste’mol bozorini yetarli miqdorda sifatli, toza-ekologik qishloq xo‘jalik 
mahsulotlari, sanoatni esa xom ashyo bilan uzluksiz ta’minlash orqali foyda ko‘rishdan iborat.

Keltirilgan muammolar agrobiznesni rivojlanishiga ichki va tashqi innovatsiyalar transferini makro-, 
mezo- va mikro pog‘onalarda moliyalashtirilishining nazariy-metodologik ba`zisi va mexanizmi takomillashtir-
ishni taqazo etadi. Shu munosabat bilan, quyidagi gipoteza o‘rinli: “Tizimli yondashuvni qo‘llovchi ijtimoiy-iqti-
sodiy siste`mologiyaga (IIS) asoslangan zamonaviy mulk to‘g‘risidagi multifan (ZMM) va moliya-kredit sohasi 
siste`mologiyasi (MKSS) qoidalarini biznesni raqobatli rivojlanishiga (jumladan kichik biznesga) innovatsiyalar 
transferi moliyalashtirilishining turli ichki va tashqi omillar ta’sirida amalga oshirilishi tizimi va undagi jaray-
onlarni kompleks ifodalab o‘rganish uchun nazariy-metodologik ba`zis sifatida qo‘llash mumkin”2. Mazkur gipo-
teza quyidagi argumentlar bilan ham izohlanishi mumkin: 

●	 tarixiy retrospektiv tahlil asosida aytish mumkinki, innovatsion (tijoratlashtirilishi) loyihalarni ichki va 
tashqi manbalar yordamida investitsion moliyalashtirish sohasi ilm-faniga oid har qanday mavjud 
ixtisoslashgan nazariyaning amal qilish davri ushbu soha amaliyotining uzluksiz rivojlanishi ta’sirida 
bo‘lganligi sababli chegaralangan bo‘ladi. Masalan, innovatsiyalarni biznesga transferini moliyalashti-
rish masalalari to‘g‘risidagi XIX asrning oxiri va XX asrning boshlaridagi qarashlar ushbu masalalarning 
hozirgi davrdagi mazmun-mohiyatiga to‘liq mos kelmasligi mumkin. Xuddi shunga o‘xshab, mazkur 
masalalarga oid hozirdagi davrdagi nazariy qarash va xulosalar uzoq kelajakda sodir bo‘lishi mumkin 
bo‘lgan hodisa va jarayonlar uchun o‘ta cheklangan yoki tarixiy-retrospektiv ahamiyatga ega bo‘ladi. 
Demak, hozirgi zamondagi nazariyalar ham vaqt o‘tishi bilan turli rivojlanish omillari ta’sirida takomil-
lashib borishi ehtimoldan holi emas. Aynan IIS, ZMM va MKSS ham zamonaviy nazariyalardan biri deb 
qabul qilinishi mumkin; 

●	 biznes subyektlari innovatsion rivojlanishiga innovatsiyalar transferi ichki va tashqi moliyalashtirishi 
mexanizmining unda global, mintaqaviy, makroiqtisodiy va mezo pog‘onalardagi beqarorliklar sha-
roitida namoyon bo‘luvchi risklar transformatsiyasi va transferi tabiatini hisobga oluvchi yangi yoki tako-
millashtirilgan yoxud samarali metodlari va modellarini izlash va asosli tanlab qo‘llash dolzarb va muhim 
masalalardan bo‘lib qolmoqda deb aytish mumkin.

Aytilganlar kontekstida, IIS hamda unga asoslanuvchi ZMM va MKSS qoidalari innovatsiyalar transferi 
va/yoki tijoratlashtirilishi loyihalarini ichki va tashqi moliyalashtirish (mos ravishda, autsorsing – inglizcha: out-
sourcing, ya’ni outer-source-using so‘zlar birikmasi sifatida loyihani tashqi moliyalashtirish manbasi resursidan 
foydalanish ma’nosini anglatadi, insorsing – inglizcha: insourcing, ya’ni inter-source-using so‘zlar birikmasi 
sifatida loyihani ichki moliyalashtirish manbasi resursidan foydalanish ma’nosini anglatadi)3 mexanizmining 
maxsus ixtisoslashgan terminlar va nazariy-metodologik ba`zisini shakllantirish uchun qo‘llanilishi mumkin 
degan xulosaga kelish mumkin. Ushbu xulosa kontekstida biznes subyektlari innovatsion rivojlanishiga inno-
vatsiyalar transferini moliyalashtirishning ichki (insorsing) va tashqi (autsorsing) metodlarini o‘zida mujassam-
lashtiruvchi hamda ularni har birining xossa va xususiyatlariga mos keluvchi tuzilmaviy-funksional modelini 
quyidagi rasmda ko‘rish mumkin. Xususan, olganda modelda: TO – tashqi omil; NO – natija omili; BO – kom-
paniya boshqaruvi omili; LH – loyiha bo‘yicha hisobot; LBO – loyiha boshqaruvi omili; IITL – Biznes subyekti 
ichki innovatsiyasi transferining loyihasi; IITLM – ichki innovatsiyasi transferining loyihasi moliyalashtirish. 

Quyida keltirilgan rasmda ichki innovatsiyasi transferining loyihasi moliyalashtirishning makro-, mezo- va 

2	 To‘ychiyev A. G‘. Kichik biznesga innovatsiyalar transferini moliyalashtirish. Monografiya. “Fan” nashriyoti. –Toshkent 2020.–224 b. 
3	 https://ru.wikipedia.org/wiki/

mikro tizimlari qamrab olingan. 

1-rasm: Biznes subyektlari rivojlanishiga tashqi va ichki innovatsiyalar transferini insorsing va autsorsing 
metodlari yordamida makro-, mezo- va mikro pog‘onalarda moliyalashtirishning umumlashtirilgan modeli

Yuqorida ko‘rsatilgan ichki (insorsing) va tashqi (autsorsing) moliyalashtirish metodlari hamda 1-rasmda 
keltirilgan modelning ishlash prinsiplariga mos keladigan biznes subyektlari innovatsion rivojlanishiga ichki 
yoki tashqi innovatsiyalar transferini ichki yoki tashqi moliyalashtirishning alohida yoki kombinatsiyalashtirilgan 
yoxud umumlashgan mexanizmlarni shakllantirish mumkin. Shu bilan birga, mazkur model (1-rasm) biznes 
subyektlari innovatsion rivojlanishiga ichki yoki tashqi innovatsiyalar transferini va tijoratlashtirilishini moli-
yalashtirish jarayonlarining alohida yoki kombinatsiyalashtirilgan yoxud umumlashgan ishlash mexanizmlarni 
turli omillar ta’sirida kompleks ifodalab tizimli o‘rganish imkonini beradi. 

Bunda 1-rasm shaklida berilgan modeldagi ichki omillar (ya’ni NO, LH, BO, LBO, ITL, IITL kabi omillar) 
va NATIJAning o‘zgarishi tashqi omillarning negativ yoki pozitiv xarakterga ega ekanligiga bog‘liq. Ya’ni natija 
tashqi omillar(TO)ning pozitiv yoki negativligiga qarab ijobiy yoki salbiy tomonga o‘zgarishi mumkin. Bunda, 
agarda TO ta’siri negativ bo‘lsa, bunday salbiy ta’sirni loyiha boshqaruvi (LB) kompaniya boshqaruvi (KB) bilan 
kelishilgan tarzda kompensatsiya qilib ijobiylashtirishga harakat qiladi (ya’ni bu boradagi regulyativ funksiyasini 
bajaradi). 

Umuman olganda, 1-rasmdagi model bo‘yicha LB va KB tomonidan qaror qabul qilish funksiyasi LH ko‘rsat-
kichlari barqaror va loyiha talablari darajasida bo‘lishiga bo‘ysundirilgan bo‘ladi. Bunday modellarga asoslanib 
ularning ishlash prinsiplari va jarayonlarini matematik formallashtirish mumkin. Bunda LB va KB birgalikda 
vaqt birligi ichida o‘zgaruvchan tashqi va ichki omillar ta’sirida LH ko‘rsatkichlarining o‘zgarishiga qarab zaruriy 
risk-menejment, boshqarish va investitsion qarorlar qabul qilish mexanizmi funksiyasini bajaradi. 

X U L O S A  V A  T A K L I F L A R
Umumiy xulosa sifatida, tizimli yondashuvni qo‘llovchi ijtimoiy-iqtisodiy siste`mologiyaga (IIS) asoslangan 

zamonaviy mulk to‘g‘risidagi multifan va moliya-kredit sohasi siste`mologiyasi qoidalarini biznesni raqobatli rivoj- 
lanishiga (jumladan agrobiznesga) innovatsiyalar transferi moliyalashtirilishining turli ichki va tashqi omillar 
ta’sirida amalga oshirilishi tizimi va undagi jarayonlarni kompleks ifodalab o‘rganish uchun nazariy-metodologik 

ba`zis sifatida qo‘llash mumkin. 
Tizimli yondashuvni qo‘llovchi ijtimoiy-iqtisodiy siste`mologiyaga (IIS) asoslangan zamonaviy mulk to‘g‘risi-

dagi multifan (ZMM) va moliya-kredit sohasi siste`mologiyasi (MKSS) qoidalarini biznesni raqobatli rivojlan-
ishiga (jumladan kichik biznesga) innovatsiyalar transferi moliyalashtirilishining turli ichki va tashqi omillar 
ta’sirida amalga oshirilishi tizimi va undagi jarayonlarni kompleks ifodalab o‘rganish uchun nazariy-metodologik 
ba`zis sifatida qo‘llash mumkin.

